
Strategije LTE evolucyje

Sadriaj — LTE (Long Term Evolution) ¢e nesumnjivo
donijeti mnoge prednosti kao $to je poveéan QoE (Quality of
Experience), manja cijena po prenesenom bitu, novi nacin
pristupa i poveéan kapacitet, te ostale mnogobrojne tehnicke
i ekonomske pogodnosti. Da li je vrijeme da se uvodi u
regionu i na koji nacin je to najbolje izvesti, sasvim je drugo
pitanje, posebno u okruZenju i vremenu u kojem se nalazimo
i trenutnom stanju operatora sa znacajnom trZiSnom
snagom. Pristup operatora poslovnim potezima ovog obima
mora i moze biti jedino strateski. Ovaj rad bavi se nekim od
pitanja koja se otvaraju i postavljaju pred operatora kada se
nade ispred odluke o LTE - da ili ne, kada i kako ga uvesti?
Biée izvrSena analiza LTE tehnologije sa stanovista tehnickih
performansi, cijene, trenutnog statusa i zahtjeva trzista.

Kljucne re¢i — 3G, Beyond 3G, HSDPA, LTE, Strategy.

I. Uvobp

AKO se nalazimo u predvecerju velike bitke oko
trzista 3G 1 WiMAX (Worldwide Interoperability for
Microwave Access) [1] tehnologije [2], sada je ve¢ jasno
da konacno rjeSenje nece biti egzaktan odgovor tipa crno
ili bijelo. Mreze ¢e koegzistirati, zavisno od stanja na
terenu i praktiénih potreba. Pred svitanjem smo 4G ere
komunikacija i jasno je da ¢e pod tu kapu stati mnoge
tehnologije, prije svega zato $to nema tehnologije koja
obezbjeduje kompletno pokrivanje pod istim uslovima niti
zadovoljava sve potrebe po istoj cijeni. Zbog toga je jedno
vrijeme obezbijedena buduénost razliitim heterogenim
strukturama, ukljucuju¢i, WiMAX, 2G, 3G, femtocelije,
LTE. WiIMAX trenutno opstaje, naro¢ito na trziStima u
razvoju, ruralnim oblastima 1 uopSte nepokrivenim
oblastima kao alternativni Sirokopojasni pristup. WiMAX
je trenutno zastupljen u vidu instalisane baze od 592
mreze u 148 zemalja [1]. Svojevremeno se pojavio sa
jedinstvenim poslovnim modelom i time sebi osigurao
opstanak. WiMAX je prvi koncept koji je pretpostavio
mobilni Sirokopojasni pristup kao primarnu korisnicku
primjenu a ne mobilni prenos govora. Time je stvorio usku
niSu poslovanja koja mu je omogudila opstanak. Osim
toga WiMAX koristi OFDM tehnologiju pristupa kojoj se
danas sve vise okrece globalna industrija bezi¢nih
komunikacija.

U svemu tome pojavio se i odgovor 3GPP-a na
WiMAX - LTE, kao dosta sli¢an standard koji ¢e nastaviti
primjenu OFDMA tehnologije [12], ali upravo on ¢e i
trasirati put u buducnost, a ne WiMAX, sad je vec
izvjesno. lako kasni oko tri godine za WiMAX sistemima,

LTE je praéen ambicioznim planovima, pazljivo
odabranim koncepcijskim i tehni¢kim rjeSenjima i veé je
odabran put vodecih igraca na trziStu telekomunikacija.
Naravno, pri tome ¢e koegzistencija biti sasvim izvjesna,
zavisno od oblasti, snage uéesnika na trziStu, kao i
odabrane putanje za 4G, koja pretpostavlja heterogenost.
LTE ¢e donijeti aplikacije kao $to je HDTV, mobile video
blogging, gaming, i e-learning. Poslovni segment ¢e imati
koristi od aplikacija kao §to je mobilna kancelarija,
mobilna HD video konferencija, mobilni nadzor u realnom
vremenu, primjene oblak racunarstva preko mobilnih
uredaja itd.

II. RAST SAOBRACAJA PODATAKA

Na mnogim konferencijama i izvjestajima u zadnjih par
godina se diskutovalo o varijacijama Sl. 1. [3], [11], gdje
je predstavljen rascjep saobracaja i prihoda u skoroj
buduénosti. Cinjenica je da rast beziénih mreza mozZe
uzrokovati brzu potros$nju novca nego §to je operator u
stanju da ga generiSe, §to je prikazano rascjepom crtkane
krive cijene mreze i njenom moguéem priblizavanju
prihodima. U ovom radu naznacava se da su kretanje
cijene mreze, prihoda i generisanog saobracaja, zavisni od
primijenjene dugoro¢ne strategije razvoja, §to je prikazano
na Sl. 1 punim strelicama.

Crtkanim  strelicama predstavljene su povratne
informacije i mjerenja pokazatelja koja dolaze u strategiju
kompanije kroz BSC. Pri strateSkom razmatranju razloga
za uvodenje LTE, osim ¢isto tehnoloskih LTE prednosti,
ukljucujuéi i all-IP, treba razmisliti o novim poslovnim
modelima, a posebno planovima za tarifiranje mobilnog
Sirokopojasnog pristupa.

potrebno je i CAPEX drzati pod kontrolom. Deutche
Telecom recimo vrsi istrazivanja [4] nivoa interesovanja
za bogatim propusnim resursima na pojedinacnim
lokacijama, tako da izbjegne nepotrebno ulaganje u
obezbjedivanje kompletnog pokrivanja odjednom. Cisco
predvida [5] da ¢ée mobilni saobraéaj podataka porasti 39
puta izmedu 2009. i 2014. godine, a da ¢e 66% biti video
saobracaj. Portabl uredaji i smartphone ¢e nositi 91%
saobra¢aja podataka. Razlog je priroda uredaja i
pogodnost koriStenja za video visokog kvaliteta. Rast
saobracdaja podataka operatore navodi na to da traze novu i
ekonomski odrzivu mrezu u takvim uslovima. Takva
mreza treba da smanji troskove i poveca efikasnost, tako
da se troskovi isporuke sadrzaja mogu dovesti u liniju sa
prihodima. LTE bi mogla biti upravo takva mreza, uz
kontrolisanu evoluciju i pracenje rezultata uvodenja.

III. ARHITEKTURA I TEHNOLOGIJA LTE

LTE predstavlja ulaganje napora u razvoj bezZiCne
mobilne radio tehnologije koja bi naslijedila trenutnu 3G
WCDMA/HSDPA/HSUPA tehnologiju. Osnovna LTE
ideja jeste da se obezbijede velike brzine prenosa uz
smanjeno kasnjenje paketa. S obzirom na to da nije puni
4G standard, LTE je prozvan 3.99G standard, a negdje i
3.9G.

Evolucija 3G mreza nije zavrsila sa HSPA ili HSDPA+
iako donosi znacajna poboljSanja u verziji 3GPP Release
7. Cilj je, naime, osigurati konkurentnost UMTS-a u
narednih 10 godina, pa se uvodi koncept UMTS LTE.
LTE je definisan u 3GPP Release 8 specifikacijama [13].
U pristupu LTE mreze je definisan eUTRA (evolved
UMTS Terrestrial Radio Access) sa evolved NodeB
(eNodeB) arhitekturom. U jezgrenom dijelu se definise
evolved packet core. Predvida se interoperabilnost sa
UTRAN/GERAN sistemima, kao i sa ne-3GPP sistemima,
a multimodni terminali treba da podrze hendover sa i na
UTRAN i GERAN. Predvida se podrska za rad i u FDD i
u TDD rezimu, predviden je QoS s kraja na kraj, a uvode
se i odredena pojednostavljenja mreze. Na primjer nema
potrebe za RNC u mrezi nego se njegove funkcije
inkorporiraju u eNodeB, koji se medusobno vezu preko
X2 interfejsa, a sa jezgrenom mrezom preko S1 interfejsa.

LTE advanced (LTE+) se odnosi na najnapredniju
verziju LTE iniciranu prije godinu dana (Release 10 and
beyond) kao kandidata za ITU IMT-Advanced. Zbog
predvidenih superiornih  karakteristika LTE+ moze
radikalno promijeniti modele poslovanja i na¢ine isporuke
usluga koje danas poznajemo. Predvida interoperabilnost i
roming Sirom svijeta, kao 1 vr$ne brzine od 100 Mbps pri
velikoj 1 do 1Gbps pri maloj mobilnosti.

Prenos govora u LTE planira se preko VoiP-a uz
kvalitet koji je najmanje jednak onom u UMTS CS
prenosu govora (ista radio i backhaul efikasnost i
kasnjenje). Tome u prilog ide predvideni visoki protok (do
100 Mbps downlink i do 50 Mbps uplink za 20 MHz
alociranog opsega uz 2 prijemne i jednu predajnu antenu
na terminalu) kao i malo kaSnjenje (<10 ms). LTE
tehnologija podrazumijeva snazniji oslonac na MIMO

tehniku koja postaje integralna komponenta a ne dodatak.
Takode pretpostavlja i povecanje spektralne efikasnosti,
(WCDMA=0,2, HSDPA=2,8, LTE=5, LTE 2x2=8,6, LTE
4x4=16,3 (bit/s)/Hz ) [6].

LTE koristi OFDMA na downlink-u koji bolje nego
WCDMA postize visoke vrSne brzine prenosa. Kako je
spektar ogranicen prirodni resurs svake drzave, mora se
veoma strogo voditi racuna o njegovom efikasnom
kori$tenju. Tu doprinosi i posvecivanje velike paznje
regulatora planu raspodjele frekvencija kao i vodenje
racuna o iskoriStavanju dodijeljenih opsega kroz upotrebu
CAC algoritama. Efikasan CAC algoritam mozZe
predstavljati klju¢ za garanciju kvaliteta usluge, te za
istovremeno maksimizovanje zarade operatora [14].
Uzimajuéi u obzir situaciju sa spektrom, koriStenje LTE
tehnologije koja ima veliku spektralnu efikasnost moze da
pomogne u oc€uvanju resursa i povecanju ponudenih
kapaciteta. Na uplink LTE koristi SC-FDMA (Single
Carrier Frequency Division Multiple Access) koja
omogucava prednosti u ufikasnosti potrosnje i
rezultujuéem Zivotu baterije terminala u odnosu na Cisti
OFDM pristup.

Korisnicima ¢e VoLGA tehnologija, zasnovana na
postojeem 3GPP GAN (Generic Access Network)
standardu, omoguciti da u vertikalnom hendoveru izmedu
GSM, UMTS i LTE pristupnih mreza koriste skup usluga,
ukljucujuéi govor, SMS i ostale servise komutacije kola.
Za operatora, VOLGA ¢e predstavljati nacin da se servisi
koji danas primarno generi$u dobit, (govor i SMS), po
niskoj cijeni dovedu do LTE instalacija u pristupu.

Vazna prednost koju LTE tehnologija u startu posjeduje
jeste upravo to §to se njen razvoj bazira na ve¢ postojeéim
3G sistemima. Veé se proizvode bazne stanice Ciji je
prelazak na LTE stvar samo softverske izmjene. Kada je
mreza ve¢ izgradena, vecini operatora troSak se znatno
umanjuje kada odlu¢e napraviti prelazak na LTE i
zamijeniti NodeB stanice i RNC gdje je potrebno.

Vaznu ulogu u pripremi za LTE ¢e igrati i potpuni IP
backhaul kao sredstvo za optimalan transport i dodatno
smanjenje CAPEX-a. Booz&Company, ali i drugi autori
izvjeStavaju da je relativna cijena po isporu¢enom Mbps
kod LTE samo 3%, tj. 14% za 3G u odnosu na EDGE (ako
se normalizuje da je cijena kod EDGE 100%) [3]. Na
slican naCin se projektuje 1 cijena posjedovanja i
odrzavanja mreza [4]. Da bi se zaista iskoristile sve
prednosti koje nude IP i LTE, operatori moraju iskoristiti
Sansu da razviju odrziv model poslovanja koji efektivno
opsluzuje poveéane zahtjeve za naprednim servisima i
aplikacijama, ali uz realan rok povrata investicija.
Poslovanje operatora na savremen strateSki orijentisan
nacin, koji angazuje menadZment, strategiju, planiranje,
izgradnju, optimizaciju i eksploataciju, predstavlja nacin
za uspjeS$nu transformaciju. Pri tome treba konstantno
vrsiti mjerenja pokazatelja i uvesti ili prosiriti BSC.

U prvim LTE implementacijama, u ovom radu se
zakljucuje, vjerovatnije je da ¢e pokretac biti moguénosti
ustede operatora i pobolj$anje u kapacitetu koji se pruza
korisniku, da bi se spremno docekao rast saobracaja i
smanjio troSak operatora po isporucenim podacima. Manje



je vjerovatno da ¢e u pocetku uvodenja generator biti
ocekivanja poveéane zarade i podizanja ARPU kroz
povecanje brzine ili ponudu novih servisa.

IV. KRETANJA NA TRZISTU I STRATESKI POTEZI
OPERATORA

U decembru 2009. godine Deutche Telecom je prvi u
svijetu napravio testni govorni poziv preko LTE baziran
na VoLGA, izmedu testnog sistema u Bonu (Kineto
Wireless) 1 nezavisnog Alcatel-Lucent sistema u
Studtgartu. Oba sistema podrZzavaju govorne pozive i SMS
messaging izmedu LTE uredaja i standardnih mobilnih i
fiksnih telefona. Tada je Uwe Janssen, potpredsjednik
jezgrenih mreza, izjavio da VoLGA test pokazuje kako
operatori lako i brzo mogu da obezbijede govorne usluge
sljedece generacije, koristei postojece jezgrene mreZze.
Ovo je prvi korak da se mreZze pripreme, kako se i
industrija slozila, za srednjero¢no i dugoro¢no rjeSenje za
govor preko LTE koji ¢e biti baziran a IMS.

LTE je podrzan i razmatra se kao sljedeci korak od
strane vecéine velikih mobilnih operatora kao Sto je
Verizon Wireless, AT&T, NTT Docomo 1 ostali. Vodeéi
WiMAX operator YOTA najavio je da ¢e u Rusiji prijeci
na LTE. To medutim ne znaci striktno da izmjene na
trziStu nisu viSe moguce. Tehnologija WiMAX moze u
nekim karakteristicnim oblastima primjene ili regijama
preuzeti prednost i podi¢i konkurentnost uzrokovano
neo¢ekivanim promjenama na trziStu, kao $to je recimo
pojava mobilnih terminala sa ugradenom WiMAX
podrskom.  Konacéni cilj je 4G koji je svojevrsna
paradigma svih mreza te podrazumijeva visoki nivo
interoperabilnosti i WiMAX i LTE i naprednih LTE
mreza. Po predvidanjima kuce IDATE prognozira se
medutim rast broja LTE korisnika u periodu 2012-2015.
godine sa 27 miliona na blizu 300 miliona
(EU5+Skandinavija, Japan, Juzna Koreja, Kina, SAD). U
regionalnom okruzenju HT u Hrvatskoj uz Huawei planira
izgraditi 1 pustiti eksperimentalno prve LTE usluge u
sljedecoj godini. U sljede¢ih tri do pet godina ocekuju
ulaganja od oko 100 miliona evra u infrastrukturu i
podizanje mreze na LTE nivo. Veoma je vazno pri tome
da se izgradi opticka transportna mreza. Naravno prije
komercijalnog pocetka rada nacionalni regulator mora da
dodijeli koncesije za upotrebu spektra. Medutim tu ima
uticaj i rasporedivanje tzv. digitalne dividende odnosno
oslobodenog frekvencijskog prostora prelaskom s
analogne na digitalnu televiziju, i to ne samo u RH nego i
u BiH i drugim zemljama. Vaznu ulogu moze odigrati
lobiranje operatora kod regulatora da se dio prostora oko
700 MHz dodijeli za LTE zbog pogodnih propagacionih
karakteristika signala u ovom opsegu, prolaska kroz
objekte i pokrivanje vecih udaljenosti.

STC (Saudi Telecom Company), planira da provede
LTE probu s kraja na kraj u drugoj polovini 2010. godine
(glavne urbane oblasti), §to ¢e mu omoguciti da testira
performanse LTE 1 procijeni odgovarajue modele
poslovanja. Na LTE Asia 2010 konferenciji u septembru
2010. CSL Limited (CSL), mobilni operator iz Hong
Konga, u partnerstvu sa ZTE demonstrirao je prvu u

svijetu simultanu implementaciju DC HSPA+ (42
Mbps)/LTE tehnologije u ¢itavoj mrezi. Demonstriran je
zivi LTE servis sa predkomercijalnim USB modemima
koji pokrecu razlicite aplikacije, ¢ak i HD video download
i striming. Od kako su uveli mrezu sljedece generacije,
saobracaj podataka u CSL se povecao 40 puta.

V. STRATEGUE LTE EVOLUCIUE

S obzirom na to da povecanje kvaliteta usluge i brzine
prenosa nije uvijek brzo isplativa investicija, a Cesto i
predstavlja velika ulaganja, operatori treba da pravilno i
analiti¢ki izaberu strategije koje ¢e da ih uvedu u LTE
svijet. LTE (Long Term Evolution) je veé trasiran i
odabran put vode¢ih operatora u buduénost, cesto
posmatran i kao nadogradnja 3G tehnologije. LTE
predstavlja evoluciju i radio mreZe i jezgrene mreze. Zbog
toga i treba da se posmatra kao evolucijski put a ne
trenutna 1 revolucionarna promjena. Sve vecom
primjenom softverskog i kognitivnog radija [9], [10] i
evolucija ¢e biti olakSana. Uz SDR, bazna stanica u
pogonu moze dodati novi beZzi¢ni protokol uz pomoc
izmjene softvera. Takva fleksibilna arhitektura donosi
znacajne CAPEX i OPEX prednosti, skrac¢uje vrijeme
uvodenja novih servisa i vrijeme do izlaska na trziste. Ve
2004. godine radila se dogradnja na EDGE uz pomoc¢
softverskih izmjena, a danas se tako HSDPA uvodi u 3G
mreze. Najnovije multimodne bazne stanice podrzavaju
istovremeno tri generacije bezi¢nih standarda i njihovih
evolucijskih izdanaka: GSM i EDGE, WCDMA i HSPA,
te LTE. SDR takode igra vaznu ulogu u tzv. 2G
renoviranom trzi§tu kako ga naziva Alcatel-Lucent. Po
njihovim tvrdnjama ocekuje se da ¢e se GSM zadrzati bar
do 2018. godine, te operatori zamjenjuju stare bazne
stanice manjim stanicama sa SDR koje podrzavaju i 3G i
LTE. Americki proizvoda¢ Vanu radio funkciju zapisuje u
softver na Intel mikroprocesorima obezbjedujuci potpuno
softversko rjeSenje. Po rije¢ima dr Zhongrong Liu (Sef
strategije radio tehnologije u T-Mobile International), sa
SDR baznom stanicom, operator moze odrzavati postojecu
radio tehnologiju dok god je potrebno, prije softverske
migracije (na primjer kada se pojavi dovoljno novih
korisni¢kih terminala). Za ocekivati je i sve vecu primjenu
RRH (Remote Radio Head) tehnike koja omogudava
izgradnju fleksibilnije i energetski efikasnije mreze.

Pri  uvodenju nove bezicne telekomunikacione
tehnologije pokretacke snage uvodenja mogu biti razlicite.
S jedne strane tu je mogucéa uSteda u implementaciji i
eksploataciji, dugoro¢ne uStede uvodenjem manje
kompleksne arhitekture i nize cijene po megabajtu, a zatim
i veéi prihodi ostvareni poveéanjem obima usluga. S druge
strane tu su okviri koje nameée regulator, kao i nuzni
poslovni potezi uzrokovani stanjem zrelosti trzista,
postojecih usluga, kao i konkurentnim okruzenjem. Velika
je moguénost da operatora na odluku o uvodenju LTE
navede pojacana konkurentnost i zakljucak koji proizilazi
iz SWOT analize kompanije. Ako se trendovi strateski
ispravno identifikuju i kretanje trzista ispravno procijeni,
pravilna odluka o vremenu uvodenja moZze rezultirati
brzim povratom sredstava i trasiranim putem u buduénost



uz ostvarenu dugorocnu konkurentsku prednost. Zapravo
se sve viSe uocava da nije pitanje da li treba uvesti novu
tehnologiju, nego kako ispravno procijeniti trenutak kada
ju uvesti. Ako se uéini promasaj, plaéa se visoka cijena
kasnjenja novog pravilnog pozicioniranja i rizik pogresne
investicije. Neka od pitanja koja se trebaju strateski
razmatrati [8] prije transformisanja modela poslovanja su:
koja je buduéa strategija za 2G i 3G mreze?; odrediti
najbolje vrijeme i regije za implementaciju; na koji nacin
¢e biti izvrSena evolucija bilinga i OSS?;analizirati nacine
interoperabilnosti; analizirati trziSte i potrebe; odabrati
paletu pilot usluga; nacini na koje ¢e biti podrzan prenos
govora?; kako i koliko dugo nastaviti investiranje u
postoje¢e GSM/UMTS arhitekture?; nacini na koje ce
poslovanje evoluirati do potpunog Sirokopojasnog
modela;da li je cilj povecanje prihoda, uSteda, nize cijene
ili sve zajedno?

Jasno je da je strateski nastup u donoSenju ovakvih
odluka neophodan. Od bezi¢nih mreza sljedece generacije
ocekuje se da pruze iste pogodnosti, brzine prenosa i
kvalitet kao i DSL mreze. Zahtjevne mobilne aplikacije
kao §to su interaktivna televizija, mobilni video blogovi,
napredne igrice i profesionalne usluge, postavljaju sve
ozbiljnije zahtjeve pred mreZzu, operatora i samu uslugu.
Uz odgovaraju¢a poboljsanja arhitekture mreze i
tehnologije brzine prenosa ¢e biti znatno veée u downlink
i uplink smjeru. Postavljajuc¢i ovu projekciju u okruzenje
konkurencije kakvo je i trziSte Bosne i Hercegovine, u
kome je kablovska pristupna mreza regionalno ogranicena,
jasno je kakve ée prednosti imati onaj ko prvi uvede LTE.
Nisu iskljuceni razli¢iti scenariji, od ponude razli¢itih
usluga na konkurentnom trzistu, pa sve do otvaranja
mogucnosti za pilot ponude IPTV ili mobilne TV kroz
LTE koji podrzava multicast prenos i ima dovoljne brzine.

Vremenom ¢e kljuénu ulogu u razvoju tzv. N-ple play
servisa (Internet, telefon fiksni+mobilni, IPTV, bundle
ponude, bezi¢no) preuzeti LTE. Rast zahtjeva za fiksnim
Sirokopojasnim pristupom generisaée i rast zahtjeva za
bezi¢nim  Sirokopojasnim  pristupom. Korisnici  se
navikavaju na kvalitet pa ¢e isti sve viSe zahtijevati i
mobilno zbog ostalih benefita mobilnosti. Otvaraju se i
mogucnosti za strateSku ponudu Sirokopojasnog pristupa
bezi¢no na lokacijama gdje je nedovoljan ADSL a optika
nije ekonomski opravdana u poredenju sa LTE. GSA
(Global Suppliers Association) izvjeStava o 110 odabrane
LTE putanje u 48 zemalja krajem maja 2010. Ocekuje se
do 22 mreze u funkciji do kraja ove godine, te do 45
mreza u funkciji do kraja 2012. godine.

VI. ZAKLJUCAK

Uvodenje LTE i napredak ka 4G Ce, izvjesno je, biti
evolucija a ne revolucija i predmet je strateSkog
upravljanja. Mreza ¢e se razvijati postepeno i smjenjivati
postoje¢e  tehnologije. LTE mora da obezbijedi
interoperabilnost sa GSM, WCDMA, WiMAX i drugim
mrezama. U ovom radu se sugeriSe postepena izgradnja
LTE infrastrukture koja olakSava i dozirano ulaganje uz
fleksibilne mogucnosti pracenja ROI kroz odabrane
kljuéne pokazatelje. Kao i kod uvodenja UMTS mreZe, i

kod LTE ¢ée evolutivni pristup izgradnji dati najmanji
rizik. UzevSi u obzir stanje trzista i ekonomske uslove u
kojim se nalazimo potrebno je postepeno uvodenje.
Ovakav pristup izgradnji ve¢ je potvrden kod velikog
broja operatora kako u Evropi i svijetu, tako i u bliskom
okruzenju Bosne i Hercegovine. Na osnovu provedenih
BSC mjerenja pokazatelja, tokom evolucije mogu se
donositi odluke o daljim ulaganjima. Klju¢no je pitanje
odrediti potrebe trzista, te snimiti svoju poziciju na trzistu,
kao i pravilno odabrati ciljne grupe i ciljnu teritoriju koja
¢e biti obuhvaéena u prvoj LTE implementaciji. U svemu
tome treba voditi racuna i da se implementacija LTE
provodi uz pravovremeno praéenje ponudom usluga, tako
da se izbjegne krajnji rezultat da operator postane obi¢ni
bit pipe provajder. Ono §to se moze ocekivati kao pokretac
u prvim instalacijama ¢e biti uSteda troskova koju nudi
LTE i povecanje kapaciteta, a ne sami servisi i povecana
brzina.

ABSTRACT

This paper identifies possible problems in LTE
deployment methods and analyses possible strategic
options for LTE and 3G+ and other technologies future
coegsistence. Different aspects are analyzed and future
development path for wireless operators is estimated.
Short overview of the contemporary LTE market situation
is given and strategic options for operators in the region
are presented.

